
				এই পাতাটির মুদ্রণ সংশোধন করা প্রয়োজন। 
ভারতের বৈদেশিক বাণিজ্য । Ye X
মুসলমান-নৃপতিগণের আধিপত্য-কালে ভারতবর্ষের বৈদেশিক বাণিজ্য কোন পথে প্রধাবিত হইয়াছিল, এক্ষণে তদ্বিষয় অনুধাবন করা যাউক । সময়ে সময়ে রাজশক্তি ক্ষীণ ফলমানকে হইলে বাণিজ্য-পথে দস্তাগণ বড়ই বিল্প উৎপাদন করিত । খৃষ্ট-জন্মের আধিপতা-কালে বছ-পূৰ্ব্ববর্তিকালে পাশ্চাত্য-দেশের সহিত ভারতের যে বাণিজ্য-সম্বন্ধ ভগি শি। বিদ্যমান ছিল, দক্ষ্যগণের উপদ্রবে মধ্যে মধ্যে সে সম্বন্ধ বিচ্ছিন্ন হইয়া পড়ে। পারস্ত-সাম্রাজ্যের যখন প্রবল প্রতাপ, জলদস্যার উপদ্রব-হেতু তত্ৰত্য বণিকগণকে তখনও সময় সময় ভারতের সহিত বাণিজ্য-সম্বন্ধ ছিন্ন করিতে হইয়াছিল। তাহারা দস্থ্যভয়ে সমুদ্র-তীরে বন্দর নিৰ্ম্মাণ করেন নাই। জলদস্যগণ র্তাহাদের বাণিজ্য-বদর-সমূহ লুণ্ঠন করিত বলিয়া, নগর-রক্ষার উদ্দেশ্যে এক সময়ে পারসিকগণ টাইগ্রিস নদীর মোহানা বন্ধ করিয়া দিতে বাধ্য হইয়াছিলেন । আলেকজাণ্ডারের ভারতাগমনের অব্যবহিত পূৰ্ব্বে এই পথ রুদ্ধ হইয়াছিল। ভারতবর্ষ হইতে প্রত্যাগমন-কালে নদীমুখের প্রস্তর-স্তৃপ অপসরণ করিয়া আলেকজাণ্ডার বাণিজ্যের সেই পথ উন্মুক্ত করেন । ষ্ট্রাবে ও এরিয়ান এই বিষয় লিখিয়া গিয়াছেন। খৃষ্টীয় অষ্টম শতাব্দীতে পূৰ্ব্বোক্তরূপ একদল জলদসু্য লস্কদ্বীপের শাসনকৰ্ত্তার প্রেরিত আটখানি পোত লুণ্ঠন করিয়াছিল। কালিফের পরিতুষ্টসাধন জন্য সেই সকল পোতে উপঢৌকনাদি প্রেরিত হইয়াছিল। কতকগুলি ‘হজ’
• যাত্রী, কতকগুলি পিতৃমাতৃহীন মুসলমান বালক এবং আবিসিনীয় দেশের কতকগুলি ক্রীতদাস সেই সকল পোতের আরোহী ছিল। পথিমধ্যে দসু্যদল কর্তৃক সেই সকল পোত লুষ্ঠিত হয়। মৃেদ-জাতীয় দস্থ্যগণ এবং দেবলের ও সিন্ধু-নদের মোহানাস্থিত দ্বস্বাগণ সেই সকল পোত লুণ্ঠন করিয়াছিল বলিয়া প্রকাশ পায়। সেই স্বত্রে, কালিক সিন্ধুদেশ-আক্রমণের আদেশ দেন ; আরব-সেনাপতি মহম্মদ ইবন কাসিম সিন্ধুদেশ অধিকার করেন । * ‘স-নামা’ গ্রন্থে প্রকাশ,—সেই সময়ে বহুসংখ্যক পোতের সাহায্যে কাসিম সিন্ধু-নদ পার হইয়াছিলেন । ইহার পর হইতে আরব-দেশের সহিত সিন্ধুপ্রদেশের নুতন বাণিজ্য-সম্বন্ধ স্থাপিত হয়। নবম শতাব্দীতে আরবদেশের বণিকগণের সহায়তায় ভারতের পণ্য দিদিগন্তে সংবাহিত হইয়াছিল। বোগদাদে কালিফগণের অত্যুদয়-কালে আরব-দেশের বণিকগণ বিশেষ সমৃদ্ধি-সম্পন্ন হন। কালিফের অধিনায়কত্বে জারবদেশের যোদ্ধগণ বিশেষ প্রতাপশালী হইয়া উঠিয়াছিলেন । র্তাহার। মিশর অধিকার করেন, আলেকজান্দ্রিয়ার সহিত ইউরোপের বাণিজ্যের পথ অবরুদ্ধ করিয়া দেন। সেই সময়ে, ৬৩৫ খৃষ্টাব্দে, পারস্য-উপসাগরের মোহানায় বসোরা বন্দর প্রতিষ্ঠিত হয়। আলেকজান্দ্রিয়ার সহিত প্রতিযোগিতায় বসোরা বন্দর প্রাচ্যের সহিত প্রতীচ্যের বাণিজ্যের কেন্দ্রস্থল মধ্যে পরিগণিত হইয়াছিল। কালিফের প্রাধান্তের দিনে, আরবের অত্যুদয়-কালে, যে সকল বৈদেশিক বণিক বাণিজ্য-উপলক্ষে ভারতে আসিয়া
ছিলেন, তাহদের মধ্যে সিন্দাবাদ, সুলেমান, মাসোদি প্রভৃতি বিশেষ প্রসিদ্ধি-সম্পন্ন। }
“পুথিবীর ইতিহাস", দ্বিতীয় খণ্ড, ও-১ ও ও•ও প্রভৃতি পৃষ্ঠা দ্রষ্টব্য। Sir George Birdwood, Repart on the Old Records of India office.

				 এই পাতা শেষ সম্পাদিত হয়েছে ০৬:২৯টার সময়, ১০ জুলাই ২০১৮ তারিখে।

